
Til Allar skúlar við framhaldsdeild
Ungdómsting 2006

Formansskapur Løgtingsins hevur gjørt av at skipa fyri einum Ungdómstingi. Eg fegnist tí um at kunna bjóða næmingum í 8., 9. og 10. flokkunum kring landið til at luttaka í Ungdómstinginum. Ætlanin er at hava tingið tann 6. og 7. februar 2006. 

Hesar dagarnar fáa næmingarnir høvi til sjálvir at seta dagsskránna í Løgtinginum. Hetta er tí ein frálíkur møguleiki hjá næmingunum at skifta orð um evnir, sum tey halda eru týdningarmikil. 

Endamálið við Ungdómstinginum er:

· at geva næmingunum størri innlit í fólkaræðið

· at læra næmingar at vera ein virknari part av fólkaræðinum

· at vísa næmingunum í praksis, hvussu avgerðarmannagongdir virka í einum fólkaræði

· at geva næmingunum innlit í, hvør leikluturin hjá Løgtinginum er, og hvat arbeiðið hjá Løgtinginum fevnir um

Eg fari at mæla lærarum og næmingum til at luttaka í Ungdómstinginum, so tit fáa møguleika at uppliva, hvussu tit kunnu vera við til at varðveita og menna eitt virkið fólkaræði. 

Tað er ikki ókent í londunum kring okkum at hava ungdómsting, og føroyskur ungdómur hevur eisini havt møguleika at luttikið í tí danska. Hettar er tó fyrstu ferð, at ungdómsting verður hildið í Føroyum, og formansskapurin hevur sett sær sum mál at gera hettar tiltakið so væleydnað, at tað framhaldandi kann vera ein liður í útbúgvingini av okkara ungdómi. 

Hjálagt er ein vegleiðing um, hvussu flokkarnir kunnu luttaka í Ungdómstinginum. 

Edmund Joensen

Løgtingsformaður

_____________________________________________________________________________________________

Tinghúsvegur 1-3, Boks 208, FO-110 Tórshavn

Tlf. (298)-311000  *  Telefax (298)-310686 *  E-mail logting@logting.fo

______________________________________________________________________________________________

Erling Jallsgøta 6, Boks 208                 FR 110 Tórshavn                     Tlf. (298)-310850                Telefax (298)-310686

